
Көбекбай Ж.     
Сұрағанда – бармасаң, «ұрғанда» - қайтерсің?
    Елімізде мал дәрігерлері тапшы... Осыны айта-айта жауыр болғандаймыз. Ветеринарлардың жоқтығын ауылдағы шаруадан, Астанадағы үкімет басшысына дейін айтты. Бірақ нәтиже әзірге көзге көрінбейді. Ол аз дегендей, ауыл аймақтарға қосымша 1600 мал дәрігері мамандарын жұмылдыру туралы тапсырма берілді. Осы жерде заңды сурақ  туындады. Оларды қайдан табамыз?
Малдәрігерлері қаланы  қимайды
     Мұны
Ауылшаруашылық  министрі Ақылбек КҮРІШБАЕВ та мойындап отыр.
     - Жылына елімізде 500-600 жас ве​теринар мамандығын алады. Соның  15-20 пайызы ғана ауылға барады. Көбісі қапада қалып қояды, - деп ми​нистр жағдаймен таныстырды. Ресми мәліметтер бойынша, бүгінде отандық  ветеринария саласындағы жұмыс орындарының 13 пайызы әлі де бос тұр. Кейбір ауылдық жерлерде мал дәрігері мүлдем болмаса, басқа елді мекендерде бір мал дәрігері бірнеше адамның жұмысын атқарады.
     - Жас маманның ауылға құлқысы  жоктығынң басты себептері жалақының аздьны, ауылда берілетін баспананың жоктығы және  ауылдағы мәдени өмірдің қалыс қалғанынан,- дейді С. Сейфуллин атындағы Қазақ агротехникалық  университетінің
Ветеринария  және мал шаруашылығы технологиясы факультетінің деканы Талғат ӘБДІРАХМАНОВ.
Аты «ауыл»  болғанымен, заты не дейді? 
      Елімізде  кең етек  жайған «Ди​пломмен - ауылға» бағдарламасын білесіздер. Бір қызығы осы бағдарламада ауыл зәру, аса қажет ветеринария мамандығы тізімге енбеген. Егер бағдарлама өз қамқорлығына мал дәрігерлерін де алса, жоғарыда Талғат Әбдірахманов айтып өткен әлеуметтік біраз мәселе шешілер еді. Мақала дайындау барысында білгеніміз, сең  қозғалып, мал дәрігерлеріне үміт ұялатқан секілді.
      - Үкіметтің «Дипломмен - ауылға» бағдарламасының тізіміне ветери​-
нария қосылады деген шешімі бар. Сондықтан келесі 2012 жылдан бастап
қосылатын шығар, - деп мәлімдеді ҚР АШМ Мал шаруашылығын дамыту және ветеринарлық  қауіпсіздік департаменті
басқармасы бастығының орынбасары  Берік АРХАТБАЕВ.
Басты мақсат – Астананы  көру
     Еліміздегі мал дәрігерлеріне тапшыпықты қалай жоюга болады деген  тұрақты елордадағы Қазақ агротехникалық университетінің биылғы түлектеріне қойдық. Және азын-аулақ олардың болашақ жо-спарларын да тыңдап қайткан едік.
     - Өзім осы Астананың жігітімін. Бүгінде   болашақ  жұмысым   тура​лы  бірнеше ойларым  бар,-деп бастады   ветеринарлық   санитария мамандығының    5-курс    студенті  Жасұлан АҚБОТА.  -  Ең тиімдісі ауыпға бару деп ойлаймын. Себебі онда   білімімді   тәжірибе   жүзінде жетілдіруге    мол    мүмкіндік    бар. Әрине,  қалада да  қалғым  келеді. Бірақ,  мұнда  өзіме ұнаған  жұмыс табу өте қиын. Егер ауылға баруға жас маманға мүмкіндік жасаса, көбісі барар еді деп ойлаймын. Ал
осы мамандықтың 5-курс, студенті Айсұлу ЖАНДОСҚЫЗЫ  да Астанада жұмысқа орналасу қиын  болгандықтан, өзінің туған қаласына  барып, еліме  қызмет етемін деп отыр.
    - Біздің мамандық ветеринарлық санитария болғандықтан, оған қалада немесе     аудан     орталықтарында сұраныс бар. Ал таза ветеринарлық медицинаға, яғни нағыз мал  дәрігерлеріне  келсек, оларды  мемлекет кажет етіп отыр. Бірақ ауылды  жерде. Ал ауылға ешкім барғысы  келмейді. Сондықтан  келіскендер  ауылға кетеді де, қалғандары күнін көру үшін басқа  амал табады...  Болашақ  мал дәрігерлері түлеп  ұшатын 5-курс студенттеріне  келгенде, бір топ болашақ  жас мамандардың тек бірен- сараңының ғана болашағы айқын, бағдары нақты  екен. Ал қалғандары... 
    - Осы мамандықты бітіргеннен  кейін  «Родина» агрофирмасы» ЖШС-іне барып 2-3 жыл біктілігімді  арттырғым келеді, -деп өз жоспарларымен белісе бастады  Ветеринарлық   медицина мамандығының 5-курс студенті Медет АХМЕТБЕКОВ.  - Мен өз мамандығымды ұнатып оқуға түскен студенттердің  бірімін.  Және тәжірибе  жинақтап болғандықтан, өз аулыма барып, ел илігіне жұмыс істеймін. Ал  маман тапшылығын  жою үшін, жай грант үшін түскен  немесе Астананы  көрейік деп келген студенттерді емес, нағыз мал дәрігері боламын деген жастарды  оқуға қабылдау керек. Міне, сонда нәтиже болады.
Грантты ақтасын

    Мал дәрігерлерінің тапшылығы тек  министрлік пен  ауыл  халқын  ғана емес, үлкен шаруа  қаржылықтарын да  аландатады. Ауру  мал  арзымайтынын барлығы жақсы түсінеді. Жағдай тым мүшкіл болғандықтан, Қазақстанның  Ет-сүт  одағы мәселені шешуде өз ұсыныстарын айта бастады.
    - Елордадағы С.Сейфуллин атындағы Қазақ агротехникалық университетінен жыл сайын шамамен 100 адам ветеринар мамандығын алып шықса, оның 80 пайызы мемлекеттік грант есебінен білім алғандар. Дегенмен олардың шамамен 30 пайызы ғана өз мамандықтары бойынша жұмысқа орналасады және тек 3 пайызы ғана ауылды жерлерде өз мамандықтары бойынша еңбек етеді. Білім алуға мемлекет қаржысы шығындалды. Ал жауапкершілік пен міндеттеме оқуға түсетіндерге жүктелмеген, - дейді Қазақстанның Ет-сүт одағы басқармасының төрағасы Иван САУЭР.

     Оның пікірінше,мемлекет есебінен білім алған түлектерге  заңнамамен
жауапкершілік жүктеу қажет. Сонымен қатар ауылшаруашылық оқу орындарына студенттерді қабылдау барысында ауыл мектебін бітірген түлектерге  басымдық  беру  керек. Себебі грантпен оқыған қаланың баласы ауылға бармайды, керісінше  ветеринарияға қажет ауылдан шыққан түлектің тұсауын байлайды дейді.
Туған жерге оралу

     Үкімет те мал дәрігерлерінің ауадай қажеттігін мойындап отыр. Бірақ оның пікірінше, маманға жағдай жасап шақырғанша, талап қойып тоқ етерін айтқан жөн.

     - Бізде ветеринар мамандар тапшылығы проблемасы бар. Бірақ  ауыл шаруашылығы саласындағы мамандардың
барлығын ынталандырудың және қосымша қаржы белудің де қажеттігі жоқ. Керісінше, ветеринар мамандарды аймақтарға бөліп жіберу қажет. Бұл жұмыспен қазір қаржы министрі де келісіп отыр, - деді ҚР Премьер-Министрінің орынбасары Өмірзақ ШӨКЕЕВ.
    Орынбасарының бұл ұсынысы Кәрім Мәсімовке ұнаған болуы керек, «сізге осы мәселені пысықтауды тапсырамын»,-деді.
     Сайып келгенде, Өмірзақ Шекеевтың айтқаны Ет-сүт одағы
басқармасының төрағасы Иван Сауэрдың ұсынысымен бір жерден
шықты. Яғни, түлектерді бұрынғы Кеңес одағы кезеңіндегі дей жолдамамен ауыл-аймақтарға жіберу. Кім біледі, мүмкін ескінің бәрі жаңада дегендей, жоспар жүзеге асып, іс оңға басар.
     Жалпы, ветеринария саласында министрлік ескі жүйеге көшуді шешкен секілді. Ақылбек Күрішбаевтың
мәлімдеуінше, алдағы уақытта ветеринария мамандарын ауылдық жерге бекіту
 жұмысы күшейтілмек. Әрбір ауылдық округте мал дәрігерлері  жұмыс   істейтін   болады.    Әрбір 
ауданда    бұрынғыдай    ветстанция құрылады. Және бұрынғыдай жылына   екі   рет   ветеринарлар
малдың жағдайын біліп  тұрмақ.Тек
 осының  барлығы сол кезеңдегідей  тегін болар ма екен?  Мұны әзірге
 - уақыт керсетеді.
